

































































































































































































































































































































































QUE FLOREZAN CEN ESCOLAS NOVAS
NO PAIS DOS MIL RIOS

Proposta de declaracién no X° aniversario de Nova Escola Galega

A modo de memoria

1.Hai dez anos, profesores e profesoras,
educadores e técnicos de educacién de toda a
nacién decidimos unir en cooperacién os
nosos saberes e practicas educativas coa inten-
cién de impulsar e desenvolver unha orienta-
cién plenamente renovada da educacién en
Galicia, mediante un instrumento organizativo
que nos permitise crear espacios adecuados de
traballo pedagéxico, de reflexién, de creacién
de materiais didécticos e de informacién sobre
as nosas busquedas, tanteos e experiencias.

2. Xurde, tamén, Nova Escola Galega coa
pretension de recuperar un impulso renovador
xa histérico na educacién en Galicia, emerxen-
te de novo nos anos setenta, asi como de pro-
xectar cara ao futuro as nosas perspectivas a
prol dun ensino de calidade, piblico, galegui-
zado e de orientacion progresista e democréti-
ca.

3. Facendo un moi sintético balanzo, cém-
pre salientar que nestes tltimos dez anos foron
certamente notables as modificaciéns que se
rexistraron en todo o sistema educativo. Neste
senso, abondosas indicaciéns formuladas
polos Movementos de Renovacién Pedagdxica
vifieron tomar corpo legal e diverso grao de
plasmacién no sistema educativo, ainda que
non por iso debemos estar satisfeitos.

4. Como Nova Escola Galega fomos consti-
tuindo unha corrente dindmica de renovacién
pedagéxica e de transformacién das préacticas
educativas, tendo como eixo conductor e arti-
culador unha proposta pedagéxica e escolar

tamén por nés paulatinamente madurada: o
noso Modelo de Escola Puiblica Galega.

Como tal corrente dindmica, desde Nova
Escola Galega e a través dos seus afiliados,
vifiéronse impulsando, entre outras, iniciativas
como:

* A revalorizacién das practicas pedagéxicas
nas aulas desde as perspectivas da profesio-
nalidade docente e do modelo didéctico de
investigacién-accion.

* A galeguizacién curricular no ensino,
mediante pricticas, encontros de debate e
documentos que deron lugar ao Modelo de
Normalizacién Lingiiistica no Ensino.

* A creaci6n e difusién de libros de texto e
outros materiais didécticos para a practica
dunha educacién renovada, preferentemen-
te nos campos lingiiistico-literario, socio-
natural e do medio.

* Os encontros de expresién corporal e de
educacioén fisica, porque o desenvolvemen-
to persoal integra o corpo cos procesos psi-
coléxicos.

* A elaboracién de recursos para a practica
dunha educacién do medio, marcando
orientaciéns na actualidade difundidas en
todo o sistema educativo.

* A xeracién dunha educacién para a paz,
como dimensién educativa que promove o
didlogo, o respecto 4s diferencias, a integra-
cién e a resolucién de conflictos.

* Os encontros e materiais pedagdxicos arre-
dor dunha pedagoxia da imaxe.

* O desefio dunha proposta anovadora para a
funcionalidade e a organizacién escolar no
medio rural galego, como antecedente dos
Colexios Rurais Agrupados.



* As novas précticas para a escola infantil.

* A reflexién e as propostas arredor do tempo
escolar.

* O impulso 4 literatura infantil e xuvenil en
lingua galega.

* A creacién e desenvolvemento de canles de
informacién como Boletins, o Novapaz, A
Pizarra, Na escola e a Revista Galega de
Educacién.

* As Escolas de Veran e outros Encontros de
intercambio e de reflexién educativa.

* A organizacién funcional e de cometidos
para alglins dos departamentos municipais
de educacién existentes no pafs, a partir das
primeiras experiencias.

* A democratizacién nas estructuras de
goberno e de xestién escolar e o apoio ds
instancias de participacién social na educa-
cién.

* A formacién do profesorado con criterios
de actualizacidén e de renovacidn, tanto a
través de estructuras universitarias como de
outras para a formacién continuada.

Non €, se cadra, mal balanzo para estes
anos, pero temos a conciencia de que poderia
ter sido mdis logrado.

Non estamos satisfeitos co presente

5. Desde as nosas perspectivas valoramos
criticamente a accién desenvolvida ata o pre-
sente pola Administracién Piblica
Autondémica de Educacién. A sida creacién e a
stia accién deberian ter significado unha vigo-
rosa posta en marcha de proxectos educativos
anovadores, catalizadores de enerxias colecti-
vas de transformacién educativa, logo de tan-
tos anos de centralismo educacional negativo
para o desenvolvemento cultural en Galicia.

6. Un ton critico debemos tamén empregar
en relacién coa nosa sociedade no seu conxun-
to e singularmente en relacién coas instancias
e organizaciéns sociais ligadas ao ensino
(Movementos e Colectivos de Renovacién
Pedagéxica coma nés mesmos, APAs, sindica-

tos de profesores e outras entidades), pois que
con frecuencia temos declinado da nosa inter-
vencién responsable na reforma de educacién,
con constancia, con iniciativas e con madurez
no protagonismo , como mostra da creativida-
de social precisa para que unha nova educa-
cién exista.

7. Ainda asi, non podemos descoiiecer a
existencia de froitos espléndidos desta nova
educacién. Ao longo e ancho de todo o tecido
formativo de Galicia temos experiencias, ini-
ciativas e datos que falan tamén da nova edu-
cacién e das novas escolas que andan a madu-
rar.

Temos un futuro por construir

8. A escola, ou xenericamente o sistema
educativo, non € actualmente o tinico lugar de
formacién. E un instrumento, entre outros,
para a formacién e a socializacién das persoas,
mais a ela lle corresponde formalizar, sistema-
tizar e transmitir a sintese critica dos saberes e
contidos cientificos e culturais recibidos no
exterior de forma dispersa e fragmentaria, con-
tribuindo deste modo ao correcto desenvolve-
mento das personalidades infantis e xuvenis e
4 sua socializacion.

9. E mester formar espiritos abertos, con
flexibilidade e adaptabilidade cognitivas, dota-
dos das disposicidns e dos saberes necesarios
para adquirir constantemente outros novos e
adaptarse criticamente a situaciéns tamén
novas, permitindo que cada escolar poida ser
cada vez madis capaz para afrontar os proble-
mas da sda vida. Para conseguilo cémpre un
curriculum integrado e atento ao devir social,
anovador en canto 4 sta revision e moderniza-
cién constante, na procura da existencia de
contidos de aprendizaxe significativos, pola
sda capacidade formativa, ante unha sociedade
en cambio na que os estudiantes se ven mer gu-
llados.

10. Unha escola que debe contrarrestar os
mecanismos que conducen a crear as condi-
cidéns do fracaso escolar, facendo dela unha
axencia de lexitimacién dunha sociedade desi-
gualitaria, a través de mecanismos selectivos e
meritocraticos. E mester, pois, plasmar unha
pedagoxia do éxito, potenciadora do desenvol-
vemento integral de todos e da expansidén
dunha pluralidade de formas a ser recofiecidas
pola escola, unha pedagoxia xeneradora da
construccién da autonomia persoal, asi como
da activa integracién social de cada persoa
desde o respecto &s diferencias.

11. Porque a escola debe promover a refle-
Xidn, a andlise e o espirito critico, debe funda-
mentarse no modelo pedagdxico preconizado
pola pedagoxia cientifica e experimental, rei-
vindicando, pois, a experimentacién e a inves-
tigacién como estratexias didacticas para a
construcciéon do cofiecemento na escola, asi
como a realizacién dun ensino psicoloxica-
mente fundamentado.

12. Contemplamos tamén a escola como un
espacio humano que debe estar cargado de
afectividade positiva, de modo que se promo-
van as conductas de cooperacién e de solida-
riedade e a acollida de historias de vida e non
s6 das intelixencias. Unha escola que valora,
pois, os saberes e as manipulaciéns concretas,
asi como as diversas formas de aptitude cultu-
ral socialmente recofiecidas, e que asume polo
tanto o pluralismo e o relativismo cultural, ao
tempo de construir pensamento cientifico.

13. A nova escola galega, en tédolos seus
niveis educativos, terd que ofrecer unha forma-
cién inscrita nunha permanente inculturacién
galeguizadora. Partindo creativamente da lin-
gua e da cultura galega, ela mesma deber4 ser
tamén axencia e motor de impulso da galegui-
zacién e da normalizacidn lingiiistica. Escola
que participa asi na construccién da identidade
do pafs, unha identidade integradora da multi-
culturaliedade, a0 mesmo tempo que aposta
pola incardinacién na dimensién social, cultu-

ral e educadora europea e internacional.

14. Sendo muiltiples os axentes de socializa-
cién e de transmisidén cultural, é tamén respon-
sabilidade de todos eles -instituciéns, poderes
publicos, axentes sociais- a de atender 4
dimensién educadora das stas actividades.

Atendida a diversidade do noso espacio
social, cémpre reafirmar o valor da participa-
cién social democrética para intesificar o did-
logo educativo entre profesores e profesoras,
nais e pais, alumnos e alumnas e o contorno,
de xeito de facer viables as estratexias de reno-
vacién pedagodxica e de reforma escolar.

15. Cémpre unha educacién que fomente a
iniciativa e a capacidade emprendedora, que
fomente o exercicio real de responsabilidades,
asi como a cultura do traballo enriquecedor.
Unha educacién que, noutra orde de cousas,
fomente a plasmacién dos valores de paz e dos
dereitos humanos, promovendo en particular a
coeducacidn, a tolerancia, a solidariedade, asi
como o refugo da marxinacién, do racismo e
da violencia.

De hoxe para maiia

16. Os contidos culturais dos curriculuns
escolares deberian recoller as lifias sinaladas,
compaxinando o rigor da ciencia e o cofiece-
mento sistematizado coa relevancia para os
que aprenden, a utilidade para mellorar a vida
persoal e social e a significatividade para com-
prender e interpretar a realidade contextual. A
adaptacién do curriculum a cada contexto € asi
responsabilidade dos equipos educativos. A
autonomia dos centros para elaborar autono-
mamente proxectos de centro € asi unha das
garantias para conquerir o méaximo desenvol-
vemento de todo o alumnado. Autonomia que
non quere dicir arbitrariedade nin falta de con-
trol externo. Quere dicir competencia decisiva
para axustar creativamente os obxectivos de
cada etapa, para xestionar os recursos didécti-
cos e econémicos precisos para aplicar o pro-



xecto, e quere dicir avaliacién regular e some-
temento da programacién e do funcionamento
do centro 4 avaliacién externa.

En todo caso, a elaboracién dos proxectos
de centro debe ser un proceso dialogado de tra-
ballo, de sistematizacion e de formulacién do
que se fai. Un proceso que debe ser estimulado
e facilitado desde o exterior en canto 4s condi-
cidns da sia realizacién.

17. Ante o proceso de reforma educativa
suscitado pola LOXSE e a siia plasmacién,
cémpre que se intensifiquen os recursos eco-
némicos, as investigacions e as accidns de pla-
nificacién que a fardn posible, coa participa-
cién e o consenso dos sectores afectados.
Particular atencién merecen no momento pre-
sente a ordenacién estructural, os criterios de
planificacién e de distribucién de recursos e a
elaboracién dos desefios curriculares.

Para tal plasmacién € mester o impulso
colectivo dos profesores, o que 4 sia volta
conleva a obxectiva valoracién e dignificacién
social da funcién profesional docente e da siia
complexidade. S6 asi serdn atendidas adecua-
damente as correctas esixencias laborais, as
necesidades de formacién inicial -que deberd
ser do maximo nivel superior- asi como as da
sia formacién permanente.

18. Para todo isto cémpre unha maior mobi-
lizacién da sociedade galega.

Cémpre modificar os programas politicos,
asi como as practicas das Administraciéns
Publicas, para adaptalas 4s demandas plurais e
diversas xeneradas por proxectos educativos
parcialmente diferentes.

Cémpre tamén unha revisién dos tempos e
dos espacios escolares, porque nos son necesa-
rias escolas con recursos humanos, tempos e
espacios mdis flexibles, redimensionados e con

equipamentos adecuados 4s novas necesida-
des. Os procesos de coordenacién, de elabora-
cién e de programacioén asf o reclaman tamén.

Precisase do mesmo modo a descentraliza-
cién administrativa, con atencién 4s realidades
comarcais, co recoilecemento da administra-
cién local, desde unha 6ptica de coordenacidn,
que non de eliminacién das responsabilidades
da Administracién Autonémica Galega.

E preciso do mesmo modo a coordenacién
de recursos entre tédolos servicios e instancias
que realizan funciéns de soporte pedagdxico,
or ganizativo e curricular.

Nova Escola Galega

19. A dez anos da nosa constitucién expre-
samos a nosa vontade de seguir sendo unha
instancia organizativa con capacidade de atrac-
cién e de articulacién para un sector significa-
tivo dos ensinantes, educadores e técnicos da
educacién en Galicia.

Unha instancia para a elaboracidn, a refle-
xién e a difusién didéctico-pedagodxica, desde
as perspectivas trazadas, afirmando asi o pro-
tagonismo docente; un protagonismo que reco-
fiece as funciéns e o protagonismo das demais
instancias relacionadas coa educacidn, asi
como o labor de tédolos que intervefien res-
ponsablemente na educacién en Galicia.

20. O noso sentir mdis profundo é o de que
florezan cen novas escolas, signo de vitalida-
de, de autonomia, de creatividade e de madu-
racién social.

Cen novas escolas para vivir, con nenas e
nenos e con rapaces mozos que son a Galicia
do maiid, unha Galicia que queremos ben
mellor e mdis plena. Este € o noso sentir.

